Nafarroako Parlamentuko Mahaiak, 2016ko apirilaren 11n egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Carlos Gimeno Gurpegui jaunak aurkeztutako gaurkotasun handiko galdera, Nafarroan Ingelesez Ikasteko Programa ebaluatze aldera ikastetxeetara bidalitako probei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2016ko apirilaren 11n

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista parlamentu-taldeari atxikitako Carlos Gimeno Gurpegui jaunak, Legebiltzarreko Erregelamenduan ezarritakoaren babesean, honako galdera hau egiten du, apirilaren 14ko Osoko Bilkuran ahoz erantzun dakion. 

PSN-PSOEk jakin du ezen martxoaren 23an, asteazkenean, hau da, Aste Santuari dagokion oporraldia hasi aurre-aurretik, Nafarroako Gobernuko Hezkuntza Departamentuak Nafarroan Ingelesez Ikasteko Programa ebaluatzeko proben zehaztapenak eman zizkiela British programa garatzen duten Haur Hezkuntzako eta Lehen Hezkuntzako ikastetxe publiko batzuei eta PAI irakasten duten beste ikastetxe batzuetako maila horretako eta beste maila batzuetako ikasleei. 

Konturatu al da Hezkuntza Departamentua Nafarroan Ingelesez Ikasteko Programa ebaluatze aldera ikastetxeetara bidalitako proben zehaztapenek dituzten gabezia tekniko garrantzitsuez? 

Iruñean, 2016ko apirilaren 7an

Foru parlamentaria: Carlos Gimeno Gurpegui

